
  ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության կառավարության 2014 թվականի օգոստոսի 7-ի N 884-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի վերաբերյալ

1. Նախագիծը համապատասխանում է Հայաստանի Հանրապետության Սահմանադրությանը։ 
2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին։ 
3. Նախագծում իրավական այլ ակտերի նորմերի անհարկի կրկնություններ առկա չեն։ 
4. Նախագծում անհրաժեշտ բոլոր հարցերը կարգավորված են։ 
5. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում։
6. Նախագծում առկա են խմբագրման և լրամշակման կարիք ունեցող դրույթներ: Այսպես՝ 
1/ նախագծի նախաբանում անհրաժեշտ է լրացնել «Հայաստանի Հանրապետության կառավարությունը որոշում է» բառերը,
2/ նախագծի 1-ին կետում անհրաժեշտ է ճիշտ նշել ՀՀ կառավարության 2014 թվականի օգոստոսի 7-ի թիվ 884-Ն որոշման /այսուհետ՝ որոշում/ վերնագիրը, մասնավորապես՝ «Հայաստանի Հանրապետությանը» բառերից հետո անհրաժեշտ է լրացնել «տրամադրվող» բառը, իսկ «Հայաստանի Հանրապետության» բառերից հետո նախատեսված «կառավարության» բառը կրկնվում է,
3/ նախագծի 1-ին կետում «ավելացնել» բառն անհրաժեշտ է փոխարինել «լրացնել» բառով, «անվանմամբ» բառը հանել, իսկ «ենթակետ» բառից հետո լրացնել «հետևյալ բովանդակությամբ» բառերը՝ համաձայն «Իրավական ակտերի մասին» ՀՀ օրենքի 70-րդ հոդվածի 3-րդ մասի պահանջների:
Բացի այդ, նախագծի վերոնշյալ կետով առաջարկվող լրացումն անհրաժեշտ է նախատեսել որոշմամբ հաստատված հավելվածի 2-րդ կետի 8-րդ ենթակետից առաջ, այլ ոչ թե հետո: Այդ առումով անհրաժեշտ է նկատի ունենալ «Իրավական ակտերի մասին» ՀՀ օրենքի 45-րդ հոդվածի 7-րդ մասի պահանջները, որոնց համաձայն՝ իրավական ակտի ենթակետերի միջև համապատասխանաբար նոր ենթակետ կարող է լրացվել միայն լրացուցիչ համարով: Այս դեպքում ենթակետերի համարի փոփոխություն չի կատարվում:
7. Նախագիծն անհրաժեշտ է համապատասխանեցնել սույն եզրակացության 6-րդ կետին։


Իրավական ակտերի փորձաքննության
գործակալության պետ`                                        			      Կ. ԽՏՐՅԱՆ

